
ირაკლი ყიფიანი 
ვენეციის, ვერონას და პადოვას უნივერსიტეტების  
ეკონომიკის მეცნიერებათა დოქტორი 

დურუ მახარაძე 
ეკონომიკის მაგისტრი, ISET

მარიამ ქასრაშვილი 
ჯანდაცვის მენეჯმენტის მაგისტრი

რეფორმების გუნდი

ქართული ოცნების მთავრობის ანტიკრიზისული გეგმის შეფასება

მთავრობის უსამართლო ანტიკრიზისული 
გეგმა, რომელიც ქვეყანაში კრიზისით 

დაზარალებულების დიდ ნაწილს, 2,7 მილიონ 
ადამიანს, მხარდაჭერის გარეშე ტოვებს



2 მთავრობის უსამართლო ანტიკრიზისული გეგმა, რომელიც ქვეყანაში კრიზისით 
დაზარალებულების დიდ ნაწილს, 2,7 მილიონ ადამიანს, მხარდაჭერის გარეშე ტოვებს 2020

მთავრობამ, 24 აპრილს, ანტიკრიზისული გეგმა წარადგინა, რომელიც მოიცავს სოციალური 
დახმარებისა და ბიზნესის მხარდაჭერის პაკეტებს. გეგმამ, ჩვენი თვალსაზრისით, 
სამართლიანად გამოიწვია საზოგადოების დიდი ნაწილის აღშფოთება, რადგან მხარდაჭერა 
საქართველოს მოსახლეობის მხოლოდ 26%-ს (950 ათასი ადამიანი) შეეხო, ხოლო მხარდაჭერის 
გარეშე საქართველოს მოსახლეობის კრიზისით დაზარალებული 74% (2.7 მილიონი ადამიანი) 
დარჩა.

წინამდებარე დოკუმენტის მიზანია, განიხილოს მთავრობის ანტიკრიზისული გეგმის სოციალური 
მხარდაჭერის ნაწილი, პუნქტობრივად, და მკითხველს დაანახოს, თუ როგორ შეიძლებოდა 
გეგმით გათვალისწინებული თანხების უფრო სამართლიანი, ხალხზე ორიენტირებული, 
ეფექტიანი გადანაწილება და მნიშვნელოვანი მხარდაჭერის აღმოჩენა თითოეული 
მოქალაქისთვის, ოჯახებისთვის, რომლებიც კრიზისის გამო შემოსავლების გარეშე დარჩნენ, 
დაზარალდნენ და სიღარიბის ზღვარს ქვემოთ მოექცნენ.

„ქართული ოცნების“ მთავრობის 
ანტიკრიზისული გეგმის შეფასება

რისი გაკეთება შეიძლებოდა იმ თანხით, რაც მთავრობამ 
კრიზისში ხალხის მხარდასაჭერად გამოყო? 

მთავრობას შეეძლო, ანტიკრიზისული გეგმით გათვალისწინებული თანხებით დახმარებოდა 
კრიზისით დაზარალებული მოსახლეობის 89%-ს, კერძოდ, 930-ლარიანი ერთჯერადი (ან ორ 
თვეზე გადანაწილებული) მხარდაჭერა გაეწია 1.1 მილიონი ოჯახისთვის. 

არგუმენტი, რომ ბიუჯეტში საკმარისი რესურსი არ არის, არ გამოდგება, რადგან ზუსტად იმ 
ფინანსურ რესურსზეა საუბარი, რომელიც მთავრობის მიერ წარდგენილი ანტიკრიზისული 
გეგმით გათვალისწინებული ჯამური ბიუჯეტით მიიღწევა. 

ამისთვის მთავრობას, სოციალური მხარდაჭერის პაკეტის შემუშავებისას, შემოთავაზებული 
ბიუჯეტის ფარგლებში, უნდა ეხელმძღვანელა ე.წ. „გამორიცხვის მეთოდით“ , რომელიც 
დაეხმრებოდა მათ სამართლიანი პროგრამის შემუშავებაში. 

გიზიარებთ „გამორიცხვის მეთოდით“, მთავრობის მიერ წარმოდგენილი ბიუჯეტის ფარგლებში, 
საქართველოში სამართლიანი პროგრამის შემუშავების მეთოდოლოგიას და მიგნებებს:

საქართველოში ცხოვრობს 3.7 მილიონი ადამიანი, მათგან, ზუსტად ვიცით რომ:

» 300 000 ადამიანი დასაქმებულია საჯარო სამსახურში და, დამსაქმებლების მიმართ 
მთავრობის მოწოდებებზე დაყრდნობით, მათ სამუშაო ადგილები, სავარაუდოა, რომ 
უნარჩუნდებათ; 

» ხოლო, 100 000 ადამიანი განეკუთვნება მაღალშემოსავლიანი ადამიანების კატეგორიას.

ზემოთქმული მონაცემებიდან გამომდინარე, ანტიკრიზისული პროგრამა უნდა 
აკმაყოფილებდეს ორ პირობას: 

» ფარავდეს ყველას, ვინც ზემოთ ჩამოთვლილ კატეგორიაში არ ხვდება - 3.3 მილიონ 
ადამიანს (თითოეულს 310-ლარიანი დახმარება)

» სოციალური მხარდაჭერის მოცულობა მიბმული იყოს დახმარების საჭიროების მქონე 
ოჯახების წევრების რაოდენობას (ერთსულიან ოჯახს - 310-ლარიანი მხარდაჭერა; 
2-სულიანს - 620-ლარიანი მხარდაჭერა; ოთხსულიანს - 1240-ლარიანი მხარდაჭერა 
და ა.შ.) 

ვიმეორებთ, მსგავსი მხარდაჭერის სისტემის მიღწევა შესაძლებელია მთავრობის მიერ 
წარმოდგენილი ანტიკრიზისული გეგმის ბიუჯეტის ფარგლებში.

გრაფიკი #1

3.3 მილიონი 
ადამიანი

300 ათასი 
ადამიანი 100 ათასი 

ადამიანი

გამორიცხვის მეთოდით 
მიღებული ადამიანების 
რაოდენობა

საჯარო მოხელე

40 ათასზე მეტი შემოსავლის 
მქონე ოჯახები

გამორიცხვის მეთოდი 

მთავრობის პროგრამით გათვალისწინებული ინიციატივები:

მთავრობის მიერ წარდგენილი ანტიკრიზისული გეგმით, ხალხის მხარდაჭერის მიზნით 
გამოყოფილია 1 მილიარდ 35 მილიონი ლარი, შემდეგი გადანაწილებით: 

»  კრიზისის მიზეზით, უმუშევრად დარჩენილი ადამიანების დახმარება თვეში 200 ლარით, 
6 თვის განმავლობაში; 

» სტატუსის დამადასტურებელი დოკუმენტის მქონე თვითდასაქმებულების დახმარება 
ერთჯერადად, 300 ლარის ოდენობით; 

» გარკვეული კატეგორიის სოციალურად დაუცველი და შეზღუდული შესაძლებლობების 
მქონე პირების დახმარება, თვეში 100 ლარის ოდენობით, 6 თვის განმავლობაში; 

» კომუნალური გადასახადების დაფარვა, 3 თვის განმავლობაში, იმ ადამიანებისთვის, 
რომლებიც თვეში 200 კილოვატზე ნაკლებ ელექტროენერგიას (37 ლარი) და 200 მ3-ზე 
ნაკლებ ბუნებრივ აირს (92 ლარი) მოიხმარს.

მთავრობის პროგრამით გათვალისწინებული  
ინიციატივების ნაკლოვანებები:

» მთავრობის მიერ შემოთავაზებული პროგრამა მხარდაჭერის გარეშე ტოვებს ყველაზე 
დაბალი ქულის მქონე (0-დან 65000-მდე) სოციალურად დაუცველ ოჯახებს (მინიმუმ 164 
000 სოციალურად დაუცველ ადამიანს); 

» მთავრობის მიერ შემოთავაზებული პროგრამა მხარდაჭერის გარეშე ტოვებს 590 000 
თვითდასაქმებულს, რომელთა შემოსავლების იდენტიფიცირებას სახელმწიფო ვერ 
ახერხებს და მათი ფინანსური მდგომარეობა კრიზისამდეც კი, რთული სათქმელი 
იყო, განსხვავდებოდა თუ არა სოციალურად დაუცველი სტატუსის მქონე ადამიანების 
მდგომარეობისგან;

» მთავრობის მიერ შემოთავაზებული პროგრამა მხარდაჭერის გარეშე ტოვებს პენსიონერებს, 
რომელთა რაოდენობაც 760 000 შეადგენს.

რატომ არის მთავრობის მიერ წარდგენილი  
პროგრამა უსამართლო?

კრიზისის პირობებში, ყოველდღიურად იმატებს ფასები საკვებ პროდუქტებსა და 
მედიკამენტებზე, რაც აღარიბებს ყველას, მაგრამ განაჩენია სოციალურად დაუცველი 
ოჯახებისთვის (475 000 ადამიანი). 

ჩვენი კვლევის თანახმად, კრიზისის შედეგად, სიღარიბის ზღვარს ქვემოთ მოხვდა 165 000 
თვითდასაქმებულის ოჯახი ( საშუალოდ 500 000 ადამიანი). მთავრობის მიერ შემოთავაზებული 
პროგრამა მხარდაჭერის გარეშე ტოვებს 590 000 თვითდასაქმებულს, რომელთა შემოსავლების 
იდენტიფიცირებას სახელმწიფო ვერ ახერხებს.

დღეს, საქართველოში სოციალურად დაუცველი ოჯახების დღიური შემოსავალი, სახელმწიფოს 
მიერ განსაზღვრული დახმარების სახით, არის 2 ლარი (სოციალური დახმარების ოდენობა: 
თვეში 60 ლარი), საიდანაც, ამ პერიოდში, დღეში, ან ორ დღეში ერთხელ (თუ დავუშვებთ, 
რომ ე.წ. „ჩაჯვი“ ორჯერადია) 50 თეთრის გადახდა პირბადეში უწევთ.

როგორც ზემოთ აღვნიშნეთ, მრავალი ადამიანი ამ დახმარებასაც ვერ იღებს, რადგან 
ქვეყანაში არ არსებობს სამართლიანი და უტყუარი აღრიცხვის სისტემა. 

თუ მთავრობა, ანტიკრიზისული გეგმისთვის უკვე გამოყოფილ და დამტკიცებულ ბიუჯეტს 
გადაანაწილებდა ჩვენ მიერ შემოთავაზებული მეთოდოლოგიით, მაშინ სოციალურ 
მხარდაჭერას მიიღებდა 1.1. მილიონი ოჯახი, ანუ მინიმუმ 3.3. მილიონი ადამიანი - 
საქართველოს მოსახლეობის კრიზისით დაზარალებული მოსახლეობის 89%, ნაცვლად 
მთავრობის გეგმით მხარდაჭერილი 26%-ისა და, ამასთან, დაცული იქნებოდა ოჯახის ზომის 
ეფექტი, რაც იმას ნიშნავს, რომ მრავალშვილიანი ოჯახები მიიღებდნენ ფინანსურად უფრო 
მეტ მხარდაჭერას. 

მსგავსი მხარდაჭერა თითოეულ ოჯახს საშუალებას მისცემდა, კრიზისულ პერიოდში არ 
ჩავარდნილიყო უკიდურეს სიღარიბეში.

https://drive.google.com/file/d/1ChrsfAY2_jok2PG9mdynT6ISvdlYKOY8/view?usp=sharing

მოსახლეობის განაწილება ეკონომიკური აქტივობის მიხედვით

2019 მთავრობის სცენარი

სულ აქტიური მოსახლეობა (სამუშაო ძალა) 1911 1911

დაქირავებული (სახელმწიფო სექტორი) 300 300

დაქირავებული (კერძო სექტორი) 550 200

თვითდასაქმებული 840 590

გაურკვეველი 0.5 0.5

უმუშევარი 221 821

უმუშევრობის დონე 11.6% 43%

კრიზისის მიზეზით უმუშევრად დარჩენილი ადამიანების დახმარება

„დაქირავებით დასაქმებული ადამიანები, ვინც სამსახური დაკარგა ან უხელფასო 
შვებულებაში გაუშვეს, ექვსი თვის განმავლობაში, მთავრობისგან თვეში 200-ლარიან 
დახმარებას მიიღებენ, რაც ბიუჯეტს 460 მილიონი ლარი დაუჯდება“

მთავრობის პროგნოზის მიხედვით, 530 ათასი დასაქმებულიდან, კერძო სექტორში, 350 
ათასი მოქალაქე დარჩება უმუშევარი. ამას ემატება მთავრობის პროგნოზი, რომ 250 000 
თვითდასაქმებული დარჩება შემოსავლის წყაროს გარეშე. ეს ნიშნავს, რომ საქართველოში 
უმუშევრობა გაიზრდება 11.6 % დან 43%-მდე, მეორე კვარტალში. თუ მთავრობა დაქირავებით 
დასაქმებულთა შემცირებას ელოდება 350 000-თ, ამ ფონზე, გაუგებარია რატომ აკეთებს 
გათვლას, რომ თვითდასაქმებულების რაოდენობა შემცირდება 250 000-თ. ფაქტია, რომ 
თვიდასაქმებულების სექტორი ბევრად რისკიანია ეკონომიკური სტაბილურობით, ვიდრე 
დაქირავებით დასაქმებულთა სექტორები. შესაბამისად თვიდასაქმებულების სექტორში 
გაცილებით მეტად გაიზრდება უმუშევრობა, ვიდრე დაქირავებით დასაქმებულთა სექტორშია.

ამავდროულად, მთავრობა აცხადებს, რომ ელოდება -4%-ით ეკონომიკის შემცირებას. 
ამ მასშტაბით სამუშაო ადგილების დაკარგავა გაცილებით მძიმე სურათზე მეტყველებს, 
ეკნომიკის შემცირების თვალსაზრისით და მნიშნელოვანია, რომ მთავრობამ წარმოადგინოს 
პროგნოზების ანალიზის დოკუმენტი და დაასაბუთოს ეკონომიკის მოსალოდნელი შედეგები. იმ 
ფონზე, როდესაც მთავრობა ელოდება უმუშევრობის 4-ჯერ ზრდას, მათ მიერ შემოთავაზებული 
ეკონომიკის სტიმულირების პაკეტი ძალიან შორს არის იმ რეალობისგან, რაც ქართულ 
ეკონომიკას ელოდება.

მთავრობის მიერ შემოთავაზებული 
ინიციატივების ანალიზი



6 მთავრობის უსამართლო ანტიკრიზისული გეგმა, რომელიც ქვეყანაში კრიზისით 
დაზარალებულების დიდ ნაწილს, 2,7 მილიონ ადამიანს, მხარდაჭერის გარეშე ტოვებს 2020

სტატუსის დამადასტურებელი დოკუმენტის მქონე  
თვითდასაქმებულების დახმარება

„თვითდასაქმებულებს, რომლებიც საბუთით შეძლებენ დადასტურებას, შემოსავლის 
დაკარგვის, გადაეცემათ, ერთჯერადად, 300 ლარი. მთავრობის მოლოდინით, ასეთი 
ადამიანების რაოდენობა იქნება 250 ათასი. თვითდასაქმებულების დასახმარებლად 
ბიუჯეტიდან გამოყოფილია 75 მილიონი ლარი.“

შექმნილი ეკონომიკური კრიზისით ერთერთი ყველაზე დაზარალებული ჯგუფი არის, სწორედ, 
თვითდასაქმებულების ჯგუფი, რომელთაც აღარ აქვთ შესაძლებლობა, რომ იმუშავონ. 
თვითდასაქმებულებში შედიან ხელოსნები, აგრარულ ბაზრობებში დასაქმებულები, მუშები და ა.შ. 
ჩვენს წინა კვლევაში, კარგად გამოჩნდა, რამდენად მოწყვლადი გახდა ეს ჯგუფი ყოველდღიური 
შემოსავლის დაკარგვით. თვითდასაქმებული ოჯახების 46%, ყოველდღიური შემოსავლის 
დაკარგვით, აღმოჩნდნენ სიღარიბეში და საკვების შეძენის პრობლემის წინაშე დადგნენ. 

ქვეყანაში გვყავს 840 ათასი თვითდასაქმებული, რომელთა, მინიმუმ, 72% (605 ათასი) ვერ 
შეძლებდა დისტანციურ მუშაობას და შესაბამისად, დაკარგავდნენ ყოველდღიურ შემოსავალს. 
ამ ადამიანების დიდი ნაწილი ვერ შეძლებს ვერანაირი დამადასტურებელი საბუთის 
წარმოდგენას, საქმიანობის პრინციპიდან გამომდინარე. მთავრობის შემოთავაზებული გეგმა 
გათვალისწინებულია მხოლოდ 250 ათას ადამიანზე, რაც ნიშნავს, რომ უდიდესი ნაწილი, 
თვითდასაქმებულების, დარჩება ყოველგვარი დახმარების მიღმა.

გარკვეული კატეგორიის სოციალურად დაუცველი და შეზღუდული 
შესაძლებლობების მქონე პირების დახმარება

„მთავრობის ინიციატივით, სოციალურად დაუცველ ოჯახებს, რომლებსაც 65-დან 100 
ათას ქულამდე აქვთ ან 0-დან 100 ათას ქულამდე მრავალშვილიან ოჯახებს, დაეხმარება 
საშუალოდ 100 ლარით, 6 თვის განმავლობაში. ასევე, მკვეთრად გამოხატულ შშმ პირებს და 
ბავშვებს დაეხმარებიან 100 ლარით, 6 თვის განმავლობაში. მთავრობის ანტიკრიზისული 
გეგმის მიხედვით, ბიუჯეტში ამ ჯგუფების დახმარებისთვის გათვალისწინებულია 158 
მილიონი ლარი.“ 

საქართველოში, დღეს, სოციალურად დაუცველ კატეგორიას 475 ათასი ადამიანი 
განეკუთვნება. კრიზისის პირობებში, ყოველდღიურად იმატებს ფასები საკვებ პროდუქტებსა 
და მედიკამენტებზე, რაც კიდევ უფრო მძიმე მდგომარეობაში ჩააგდებს ჩვენი ქვეყნის 
მოსახლეობის ამ ყველაზე მოწყვლად ჯგუფს. მათი ყოველდღიური შემოსავალი შეადგენს 
2 ლარს, დღეში, საიდანაც მხოლოდ პირბადეში უწევთ 50 თეთრის გადახდა. 

პირველ გრაფიკზე ნაჩვენებია, თუ სოციალურად დაუცველების რომელ ჯგუფებს შეეხო დახმარება, 
მთავრობის ანტიკრიზისული გეგმის მიხედვით. მინიმუმ, 164 ათასი ყველაზე გაჭირვებული 
სოციალურად დაუცველი ოჯახი დახმარების მიღმა დარჩა, რაც ნიშნავს, რომ სახელმწიფომ 
მიატოვა ეს ადამიანები სიღარიბეში. ამ ოჯახების ნაწილი, სოციალურად დაუცველის სტატუსის 
დაკარგვის შიშით, არარეგისტრირებული, ან ერთჯერადი სამუშაოს შედეგად, იღებდნენ დამატებით 
შემოსავალს. ამ კრიზისის პირობებში კი, ამის შესაძლებლობაც არ ჰქონდათ მათ.

საქართველოში 126 ათასი შშმ პირი იღებს სახელმწიფოსგან სოციალურ პაკეტს. მათგან 
მხოლოდ 40 ათასი მიიღებს მთავრობის ანტიკრიზისული გეგმის მიხედვით დახმარებას. 
ასევე სრულიად დახმარების გარეშე დარჩენილი ჯგუფები არიან ომის ვეტერანები, 
მარჩენალდაკარგული ოჯახის წევრები და სხვა სოციალური პაკეტის მიმღებები, ჯამში 130 
ათასი ადამიანი (შშმ პირების ჩათვლით).

https://drive.google.com/file/d/1ChrsfAY2_jok2PG9mdynT6ISvdlYKOY8/view?usp=sharing
https://drive.google.com/file/d/1fhnu7pITOlT58lS8U_4AQfRZl-gbfHKq/view?usp=sharing
https://drive.google.com/file/d/1fhnu7pITOlT58lS8U_4AQfRZl-gbfHKq/view?usp=sharing

გრაფიკი #2

121

190164
65-დან 100 ათასამდე 
ქულიანი სოციალურად 
დაუცველები

0-დან 100 ათასამდე 
ქულიანი მრავალშვილიანი 
სოციალურად დაუცველები

0-დან 65 ათასამდე ქულიანი 
სოციალურად დაუცველები, 
რომლებიც დახმარებას ვერ 
მიიღებენ

სოციალურად დაუცველები

მხარდაჭერის გარეშე დარჩენილი პენსიონერები

მთავრობას არ წარმოუდგენია არცერთი ახალი დახმარების პაკეტი პენსიონერებისთვის. 
ანტიკრიზისული გეგმის პრეზენტაციის დროს, ძირითადად განხილული იყო 2021 წლის გეგმები. 
ასევე, პირველი ივლისიდან, 70 წელს ზემოთ პენსიონერებს გაეზრდებათ პენსია, 30 ლარით. ეს 
ინიციატივა წინა წელს გაკეთდა და უკვე გათვალისწინებული იყო არსებული ბიუჯეტის პირობებში. 

საქართველოში სულ 760 ათასი პენსიონერი გვყავს. პენსიონერები კორონავირუსის მაღალი 
რისკის ჯგუფს განეკუთვნებიან. კრიზისის პერიოდში, მათ გაუძვირდათ საკვები პროდუქტები, 
ყოველდღიურად უწევთ პირბადეების და ანტიბაქტერიული საშუალებების ყიდვა. მათი ნაწილის 
ოჯახის წევრებმაც დაკარგეს შემოსავლის წყარო. ამ პირობებში, ანტიკრიზისულ გეგმაში 
პენსიონერების დახმარების არ გათვალისწინება საფრთხეს უქმნის ჩვენს მოხუცებს, რომ მათ 
ვერ შეძლონ კარგად კვება და საჭირო მედიკამენტების შეძენა. 

კომუნალური გადასახადები

მთავრობის ინიციატივით, ყველა მოქალაქეს, რომელიც 200 კილოვატზე ნაკლებ ელექტროენერგიასა 
და 200 მ3-ზე ნაკლებ ბუნებრივ აირს მოიხმარს, დაუფინანსდება კომუნალური გადასახადი. 
თანხობრივად, ეს არის 37 ლარამდე დენი და 92 ლარამდე - გაზი. 

კომუნალური გადასახადების შესახებ გადაწყვეტილება ჩვენ წინა კვლევებში გავარჩიეთ 
და აღმოჩნდა, რომ სოფლად მცხოვრები მოსახლეობის 48%-ს გაზი არ აქვს. ასევე, ყველაზე 

https://drive.google.com/file/d/1SJ2PzBJWE_PuafwRg326u-iXnFDOFThH/view?usp=sharing


8 მთავრობის უსამართლო ანტიკრიზისული გეგმა, რომელიც ქვეყანაში კრიზისით 
დაზარალებულების დიდ ნაწილს, 2,7 მილიონ ადამიანს, მხარდაჭერის გარეშე ტოვებს 2020

ღარიბი მოსახლეობის 37 %-ს, 89 ათასამდე ოჯახს, სახლში გაზი არ აქვს. ეს პირდაპირ ნიშნავს, 
რომ მოსახლეობის დიდი ნაწილი და განსაკუთრებით გაჭირვებული ოჯახები ამ დახმარებით 
ვერ ისარგებლებენ. დახმარების მიმღები მაღალშემოსავლიანი ოჯახები კი თითქმის სამჯერ 
მეტ დახმარებას იღებენ, ვიდრე ყველაზე ღარიბი ოჯახები, რაც ნიშნავს, რომ მთავრობა 
არაპროპორციულად დაეხმარა შეძლებულ ოჯახებს. 

მნიშვნელოვანია აღინიშნოს, რომ ვაუჩერული ტიპის დახმარება, დღევანდელ სამყაროში, 
სადაც თითოეულ ოჯახს განსხვავებული საჭიროებები აქვთ და განსხვავებული მიზნებისთვის 
სჭირდებათ ფული, არასამართლიანია. პრინციპულად მნიშვნელოვანია, რომ დახმარება 
გაიცეს ფულადი სახით და არა ვაუჩერებით ან კომუნალური გადასახადების დაფარვით. ეს 
რეკომენდაცია მთავრობამ გაითვალისწინა და ახალ გეგმაში ყველა ტიპის დახმარება არის 
მხოლოდ ფულადი სახით. 

ამ პროგრამის ფარგლებში მთავრობის ბიუჯეტიდან გათვალისწინებული არის 150 მილიონი ლარი

მთავრობის მიერ წარმოდგენილი სოციალური პოლიტიკის ბიუჯეტი

მთავრობის მიერ წარმოდგენილი ახალი ანტიკრიზისული გეგმის სოციალური პოლიტიკის ბიუჯეტი 
შემდეგნაირად არის გადანაწილებული:

»  460 მილიონი - 350 ათას დაქირავებულს, რომლებმაც დაკარგეს სამსახური;

» 160 მილიონი - 250 ათას თვითდასაქმებულს, 320 ათას სოციალურად დაუცველს და 40 
ათას შშმ პირს, ჯამში, 610 ათას ადამიანს.

გაურკვეველია, რა პრინციპით გადანაწილდა ეს თანხა, რის მიხედვითაც თითქმის 2-ჯერ მეტ 
ადამიანს 3-ჯერ ნაკლები დაფინანსება შეხვდა. 

სოციალურ პოლიტიკის ბიუჯეტი, კომუნალური გადასახადის გადახდის ჩათვლით, არის 769 
მილიონი ლარი.


